
క్రియాసిద్ధిః  సత్త్వే  భవతి  మహతాన్నోపకరణే  ।
సేవాదీక్షిత  ! చిరప్రతిజ్ఞ  !
మా  విస్మర  భో  సూక్తిమ్  ॥

న  ధనం  న  బలం  నాపి  సంపదా  న  స్యాజ్జనానుకంపా
సిద్ధా  న  స్యాత్  కార్యభూమికా  న  స్యాదపి
ప్రోత్సాహః
ఆవృణోతు  వా  విఘ్నవారిధిస్త్వం  మా  విస్మర
సూక్తిమ్  ॥  1 ॥

ఆత్మబలం  స్మర  బాహుబలం  ధర  పరముఖప్రేక్షీ  మా  భూః
క్వచిదపి  మా  భూదాత్మవిస్మృతిః  న
స్యాల్లక్ష్యాచ్చ్యవనమ్  ।
ఆసాదయ  జనమానసప్రీతిం  సుచిరం  సంస్మర  సూక్తిమ్  ॥  2 ॥

అరుణసారథిం  వికలసాధనం  సూర్యం  సంస్మర  నిత్యం
శూరపూరుషాన్  దృఢానజేయాన్  పదాత్పదం  స్మర  గచ్ఛన్
సామాన్యేతరదృగ్భ్యస్సోదర , సిధ్యతి
కార్యమపూర్వమ్  ॥  3 ॥

